
Jesazlich: Du doascht dise Jeschicht oppnämen 
ooda drekjen, soo lang aus du dee nich vekjafst. 



De Kjennich  
Nebukadnezar bud  
eene sea groote  
goldne Jestault.   
De Jestault wia  
90 Schoo huach.   
Haud de Kjennich  
vejäten daut sien  
Rikj wudd een  
Enj haben? 



Docht hee, daut 
wan hee soone 
goldne Jestault 
bud, dan wudd  
de Droom nich 
utkomen? 



Eent von däm Kjennich 
siene Deena lauss dän 
Befäl, soo daut aule 
Menschen daut  
hieeden: 



"... jie sellen aula kjneeen 
un de Jestault aunbäden.  
Wäa dan nich kjneet,  
woat en eenen  
heeten Hettowen 
jeschmäten  
woaren." 



Aule Menschen deeden daut soo aus de 
Kjennich bestalt haud – buta dree Mana.  
            See wieren Juden; see wieren  
               Schadrach,  
              Meschach un  
             Abed Nego,  
             Daniel siene  
                Frind. 



Daniel es dochwoll nich doa jewast.   
Hee wudd de Jestault uk nich   
            aunjebät haben. 



De weise Mana von Babel 
wieren aufjenstich von 
Daniel un siene Frind. 



See säden toom Kjennich, "Dree 
Mana dee du aunjestalt hast äwa  
de Prowins Babel – Schadrach, 
Meschach un Abed Nego,  
jehorchen die,  
ons Kjennich,  
nich. 



Dee bäden diene Jetta nich aun, un 
kjneeen sikj nich ver de Jestault, 
dee du hast loten oppstalen." 



Nebukadnezar wort 
sea doll.  Hee säd, 
"Wan jie dee nich 
aunbäden, woa ekj 

 junt medden en 
 eenen jlieejenden 
 Owen schmieten. 



Dan woa wie seenen 
auf doa een Gott es 

dee junt ut miene 
Macht raden kaun." 



Doa muak de Kjennich eenen Fäla.  
Hee deed dän läwendjen Gott 
aufproowen. 



De dree Mana wisten, daut wia 
orrajcht wan see de Jestault 
aunbäden.  See bleewen stonen.   
See veleeten sikj opp Gott,  
enne Städ däm  
Kjennich. 



See hauden een grootet Vetruen 
opp Gott, un säden to däm Kjennich, 
"Ons Gott, däm wie deenen kaun ons 
von dän heeten Owen raden. 



Oba wan hee daut nich deit, ons 
Kjennich, doawäajen woa wie diene 
Jetta nich deenen, un de goldne 
Jestault nich aunbäden." 



Nebukadnezar  
wort wuttich. 
Hee säd see  
sullen dän Owen  
säwen mol dolla 
aunhetten aus 
jeweenlich.  Doch 
de dree Mana 
kjneeden nich to  
de Jestault. 



De Kjennich leet stoakje  
Mana von  
siene  
Armee  
 
komen. 



Dee vebungen Schadrach,  
Meschach  
un Abed  
Nego,  
 
 
 
 
 

un schmeeten dee  
em Owen nenn. 



De Owen wia soo heet daut de 
Mana, dee Schadrach, 
Meschach un Abed  
Nego em Owen  
schmeeten,  
selfst von  
de Hett  
storwen. 



De Kjennich sach daut aula too.   
Hee kunn de dree Mana seenen en 
däm jlieejenden Owen romgonen.  
Oba doa wia noch mea! 



Nebukadnezar wundad  
daut.  "Vebung wie  
nich dree Mana  
un schmeeten  
dee em Fia?"  
fruach  
hee.   
Dee  
säden,  
"Jo." 



Nebukadnezar säd, "Oba kjikjt!   
Ekj kaun vea seenen  
romgonen.  Dee  
haft nuscht  
jebaudat.   
Dän vieeden  
lat daut  
no Gott  
sien Sän!" 



Dan jinkj hee no de Däa  
von dän heeten Owen  
un schrieech,  
"Schadrach,  
Meschach  
un Abed  
Nego, ... 



... dee jie dän hechsten 
Gott deenen, komt  
rut!„ Un Schadrach,  
Meschach, un  
Abed Nego  
kjeemen  
ut daut  
Fia rut. 



Väle kjeemen un wullen de Juden 
seenen.  See sagen daut daut Fia  
an nuscht jedonen haud. 



Äare Hoa wieren nich vesenjt, äare 
Kjleeda wieren nich veschrieecht, un 
dee rikjten nich heet ooda ruakich.  



Aus hee dit sach, deed 
Nebukadnezar waut sea goodet.  
Hee bäd un säd, "Ekj preis dän Gott 
dän Schadrach, Meschach un Abed  
                                 Nego  deenen. 



Dee haft sienen Enjel jeschekjt un 
an jerat.  Äa Vetruen wia en dän 
Gott dän see jehorchen." 



De Mana Dee Nich Enjeewen 
 

 Eene Jeschicht von en daut Wuat  
Gottes, de Bibel 

 
finjt eena en 

 
 Daniel 3  

"Wan dien Wuat openboat woat,  
jeft daut Licht."  Psalm 119:130 



Daut Enj 



Dise Biblische Jeschicht sajcht ons von onsen 
wundascheenen Gott, see ons jemoakt haft un 

ons well kjanenlieren. 
 

Gott weet daut wie schlajchtet jedonen haben, 
waut hee Sind nant.  De Strof fa Sind es de 

Doot, oba Gott siene Leew fa ons es soo groot, 
daut hee sienen eensjen Sän, Jesus, schekjt, 
daut hee aum Kjriez stoawen sull un de Strof 
fa onse Sind nämen sull.  Dan stunt Jesus vom 
Doot opp, un fua no sien Tus em Himmel!  Wan 
du dän Gloowen aun Jesus hast, un am frajchst 
diene Sind to vejäwen, dan deit hee daut!  Hee 

kjemt dan un läft en die, un du woascht  
opp emma met am läwen. 



Wan du dit jleewen kaust, dan saj to Gott: 
Leewa Jesus, ekj jleew daut du Gott best, un 

worscht een Mensch toom fa onse Sind to 
stoawen, un daut du nu wada läfst.  Komm en 
mien Läwen un vejeff mie miene Sinden, soo 
daut ekj nu nieet Läwen haben kaun, un noch 

emol opp emma no die kom.  Halp mie daut ekj 
die jehuarsom sie, un fa die läw aus dien Kjint.  

Amen. 
 

Lass de Bibel un räd jieda Dach met Gott!   
Joh. 3:16 

